
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և Հայաստանի Հանրապետության կառավարության 2001 թվականի մարտի 14-ի N 192 որոշմանը համապատասխան` Հայաստանի Հանրապետության կառավարությունը  ո ր ո շ ու մ  է.  
Հայաստանի Հանրապետության ժողովրդական արտիստ Ֆլորա Մարտիրոսյանի աճյունը ԱՄՆ-ից Հայաստանի Հանրապետություն տեղափոխման և հուղարկավորության հետ կապված ծախսերը փոխհատուցելու նպատակով` Հայաստանի Հանրապետության մշակույթի նախարարությանը 2012 թվականին հատկացնել 5,185.0 հազ.դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Հուղարկավորության նպաստներ բյուջեից» հոդվածով):

ՀԻՄՆԱՎՈՐՈՒՄ
«Հայաստանի Հանրապետության մշակույթի նախարարությանը գումար հատկացնելու մասին»  ՀՀ կառավարության որոշման նախագծի
                   Ի կատարումն Հայաստանի Հանրապետության վարչապետի 2012 թվականի նոյեմբերի 27-ի «Ֆ.Մարտիրոսյանի թաղման մասին» N 1160-Ա որոշման 2-րդ կետով տրված հանձնարարականի` Հայաստանի Հանրապետության ժողովրդական արտիստ Ֆլորա Մարտիրոսյանի հուղարկավորության հետ կապված ծախսերը պետք է կատարվեն ՀՀ 2012 թվականի պետական բյուջեով նախատեսված ՀՀ կառավարության պահուստային ֆոնդի հաշվին: Համաձայն հանձնաժողովի կողմից ներկայացված հաշվետվության` Ֆլորա Մարտիրոսյանի աճյունը ԱՄՆ-ից Հայաստանի Հանրապետություն տեղափոխման ծախսերը կազմել են 3,485.0 հազ.դրամ, թաղման ծախսերը կազմել են 1,700.0 հազ. դրամ:

                  Նշված ծախսերը փոխհատուցելու նպատակով ներկայացվում է «Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը:


ՀՀ ֆինանսների նախարար 


Վաչե Գաբրիելյան






